
Ed. 471. Nefndarálit
ura frv. til 1. um breyt. á jarðræktarlögum , nr. 54 4. júlí 1942,

F rá  m inni hl. landbúnaðarnefndar.

Landbúnaðarnefnd hefur haft niál þetta til meðferðar um alllangan tima. Strax 
eftir að málinu hafði verið vísað til nefndarinnar, ritaði n. stjórn Búnaðarfélags 
íslands, sendi henni frv. og óskaði eftir umsögn og tillögum til breytinga, bæði um 
frv. yfirleitt og einstaka þætti þess, sem sérstaklega var spurzt fyrir um.

Stjórn Búnaðarfélags íslands hafði inálið um skeið í sinum höndum, skipaði 
sérstaka nefnd m anna til að athuga frv. og skilaði siðan áliti til landbúnaðar- 
nefndar, þar sem því er lýst yfir, að Búnaðarfélagið liti svo á, að nauðsynlegt sé 
að ná sem fyrst markmiði þvi, sem frv. stefnir að. í áliti þessu er jafnfram t bent 
á atriði i frv., sem talið er réttara, að breytist, svo og gefnar uppJýsingar, er varða 
málið á ýmsan hátt.

Landbúnaðarnefnd hefur ræ tt mál þetta á mörguin fundum, einkum eftir að n. 
hafði borizt álit Búnaðarfélags íslands. Varð þess brátt vart, að enda þótt skoðanir 
nefndarmanna féllu saman um ýmis atriði í frv., mundi þó reynast örðugt að ná sam- 
komulagi um frv. í heild. Þeir menn í n., sem áhuga höfðu fyrir þvi, að frv. yrði 
gert að Iögum á þessu þingi, töldu sjálfsagt að reyna til þ rau tar að draga hugi 
nefndarmanna saman um afgreiðslu málsins. Töldu þeir liklegra, að málið fengi 
afgreiðslu nú, ef samkomulag gæti tekizt í n., þótt tíminn til þinglausna styttist, 
heldur en hitt, að nefndin klofnaði um frv. Því að ef samkomulag næðist á annað 
borð, mætti gera ráð fyrir, að frv. gengi ú r því tafarlaust gegnum þingið. En sam- 
komulag um málið hefur þvi m iður ekki náðst i nefndinni. Af 5 nefndarmönnum  
eru það aðeins við undirritaðir tveir, sein viljum, að frv. í heild verði samþylckt 
nú á þessu þingi. H inir 3 (EE, HG og líklega KA) fallast ekki á þá lausn máls- 
ins, þótt þeir séu samþs^kkir sumum atriðum  frv. Þessir nefndarmenn telja ýinsar 
orsakir valda því, að þeir standa gegn þvi, að frv. verði samþykkt, en þó ekki hinar 
sömu allir. Munu þeir skila áliti um málið, annaðhvort sameiginlega, en þó líklega 
írem ur hver um sig, og gera þar grein fyrir tillögum sínum og ástæðunum fyrir 
þeim.

Engin sérstök nauðsyn þykir okkur á því vera að færa hér fram  röksem dir fyrir 
þvi áliti okkar, að Alþingi það, er nú á setu, eigi að gera frv. jietta að lögum. Glögg og 
ýtarleg greinarg. fylgdi frv., og mundi rökstuðningur okkar hníga mjög i sömu átt og 
því verða að miklu Ieyti endurtekning á því, er í greinargerðinni stendur. Nokkrum 
orðum viljum við þó fara um eitt atriði. Svo kann að virðast, fljótt á litið, að enda 
þótt gera ætti sum atriði frv. að Iögum á þessu þingi, gætu önnur að skaðlausu beðið 
siðari tima. Þetta er þó ekki svo, þegar nánar er aðgætt. Sumir menn líta t. d. svo á, 
að það atriði frv., sem krefjist bráðastrar lausnar, sé ákvæðin í c-Iið (væntanlegri 
61. gr.) um rannsóknir þær og mælingar, sem ætlazt er til, að fari fram á hinum  ein- 
stöku býlum, áður en hafizt verði handa um sjálft ræktunarstarfið. Þessir sömu menn 
telja hins vegar, að ákvæðin i a- og b-Iið (væntanl. 59. og 60. gr.) uin ræktunarsam - 
þykktirnar megi biða, vegna þess að ekki verði byrjað á sjálfu verkinu fvrr en undir- 
búningsathuganir hafi farið fram. Nú er meginhugsun frv. sú, 1) að nú þegar sé yfir- 
ieitt fyrir hendi hjá bændum t Iandinu skilningur á þvi, að gömlu heyskaparaðferð- 
irnar séu úreltar og þar af leiðandi sé áhugi fyrir þvi að losna sem allra fyrst við þær, 
en fá vinnubrögð með hentugum vélum i þeirra stað. 2) Það er talin hagsýni og jafn- 
fram t skylda, að rikið mæti þessum áhuga og örvi hann, bæði með verulegum fiár- 
framlögum sein nokkurs konar þátttöku heildarinnar í þeim mikla kostnaði, sem hlyti 
að stafa af slíkri gerbreytingu til bóta, og einnig með ýmiss konar aðstoð, sem jafn- 
fram t þvi að greiða og flýta fyrir starfinu hefði þau áhrif, að rétta og hyggilegasta 
framkvæmdin yrði gerð á hverjum  stað, unnið yrði með heppilegustu vélunum af



raönnum, sem kynnu vel með þær að fara, og að verkin yrðu vel af hendi leyst að 
öllu leyti og því varanleg þjóðareign.

Til þess að ríkið leggi sinn þátt fram  þarf það að hafa nokkra tryggingu fyrir 
þvi, að áhugi bændanna heima fyrir sé til staðar. Setning sam þykktanna og sá ásetn- 
mgur um félagsbundið ræktunarstarf, sem þar kem ur í ljós, er fyrsta bendingin um 
það, að áhuginn sé fyrir hendi. Sá áhugi skilar ekki fullum árangri nema rikið lcomi 
til h jálpar með fjárframlög og aðra aðstoð. Þáttur ríkisins verður ekki leystur nema 
því aðeins, að vilji sé til þess heima fyrir að nota sér aðstoð ríkisins. Þetta stvður 
hvort annað og verður því að fylgjast að. Annars brjálast meginhugsun og tilgang- 
ur frv.

Þótt við fylgjum frv. í öllum meginatriðum, teljum  við rétt, að gerðar verði á 
því breytingar. En þar eð nefndin hefur klofnað um málið á þann hátt, sem orðið er, 
virðist okkur tvísýnt um afdrif frv. og teljum  því óþarft að eyða tima i að útbúa þær 
breytingartillögur, fyrr en reynt er, hvort frv. kemst lifandi gegnum 2. umræðu i 
deildinni. Hér skal j)ó bent á helztu atriðin, sem við niundum, ef til kæmi, leggja til, 
að brey ttust:

1. í a-lið 1. gr. frv. er svo að orði kveðið, að einfaldur meiri hluti allra fulltrúa á 
löglega boðuðum sambandsfundi geti ákveðið, að ræktunarsam þykkt skuli gera 
fyrir sambandssvæðið, án þess að trygging sé fyrir þvi, að þeir fulltrúar, sem 
slika samþykkt vilja gera, hafi vilja meiri hlutans í búnaðarfélagi sinu að baki 
sér. Teljum við, að betur j>urfi að ganga frá þessu atriði.

2. í frv. vantar fyrirmæli um það, hvernig haga skuli þátttöku i félagsræktuninni 
þar, sem svo stendur á, að jörð er í leiguábúð og einstaklingur er eigandi hennar. 
Væri sennilega réttast, að eigandi jarðarinnar ætti þess kost að gerast þátttakandi 
í ræktunarstarfinu sainkvæmt samþykkt, en landseti að eiganda frágengnum. Þá 
þyrfti og að tryggja betur en i frv. er gert skil á greiðslum fyrir unnin verk, t. d. 
með því að láta slíkar kröfur hafa lögtaksrétt og lögveð i jörð næst á eftir ákveðn- 
um áhvílandi skuldum.

3. Þá lítum  við svo á, að styrkur úr rikissjóði til vélakaupanna ætti að vera hærri 
en frv. gerir ráð fvrir, eða allt að helmingur af verði vélanna. Mætti þá jafnfram t 
athuga, hvort rétt þætti að lækka eitthvað styrkinn til jarðabótanna frá því, sem 
frv. ætlast til.
Gangi frv. til 3. uinræðu, m unum við þar bera fram breytingartillögur um þau 

cfni, sem nú hefur verið frá skýrt, og ef til vill eitthvað fleira, sein minna máli 
skiptir. Ráðum við því háttvirtri deild til að samþykkja frv. við 2 umr., eins og 
það liggur fyrir.

Alþingi, 19. nóv. 1943.

